
ELEKTR TARMOQLARI AKTIVLARINING 
FOYDALI XIZMAT MUDDATINI TEXNIK 
HOLAT INDEKSI ASOSIDA BELGILASH: 
KOMPONENT HISOBI METODIKASI
Mardanov Muzaffar Xolboyevich
“POYTAXT AUDIT” MChJ auditorlik tashkiloti direktori, PhD.
E-mail: m.mardanov@tsue.uz
ORCID:0009-0001-8236-083

Annotatsiya. Maqolada elektr tarmoqlari korxonalarida infratuzilma aktivlarining komponent hisobi va foydali 
xizmat muddatini texnik holat indeksi (THI) bilan bogʻlash metodikasi asoslangan. Soliq hisobi, MHXS hisob 
siyosati va texnik normativ muddatlarning oʻzaro ajralganligi, yaʼni «uch muddat» muammosi koʻrsatib berilgan. 
Tarmoq obyektlarining etalon komponent tarkibi, THIni hisoblash tartibi hamda uni qolgan foydali xizmat muddatiga 
aylantiruvchi, Ofgem CNAIM metodikasi asosida kalibrlangan holat funksiyasi taklif etilgan. «Hududiy elektr 
tarmoqlari» AJ va «Oʻzbekiston milliy elektr tarmoqlari» AJning MHXS hisobotlari asosida oʻtkazilgan model sinovi 
komponent hisobini qoʻllash natijasida taqsimlash korxonasida amortizatsiya xarajatlari 22 foizga, yaʼni 172,4 mlrd 
soʻmga, THI ssenariysida esa 315,8 mlrd soʻmga oshishini hamda ushbu oʻzgarish audit moddiylik chegaralaridan 
oshishini, uzatish korxonasida esa amortizatsiya xarajatlari kamayishini koʻrsatdi. Tadqiqot natijalari 5-son BHMS, 
texnik ekspluatatsiya qoidalari va tartibga solinadigan aktivlar bazasi metodikasini takomillashtirishga yoʻnaltirilgan.

Kalit soʻzlar: infratuzilma aktivlari; komponent hisobi; foydali xizmat muddati; texnik holat indeksi; amortizatsiya; 
MHXS 16; tartibga solinadigan aktivlar bazasi; elektr tarmoqlari.

Аннотация. В статье обоснована методика компонентного учёта инфраструктурных активов предприятий 
электрических сетей и увязки срока полезного использования с индексом технического состояния (ИТС). Показана 
проблема раздельного применения налоговых сроков, сроков, установленных учётной политикой по МСФО, 
и нормативных технических сроков, обозначенная как проблема «трёх сроков». Предложены эталонный состав 
компонентов сетевых объектов, порядок расчёта ИТС, а также функция состояния, откалиброванная по методике 
Ofgem CNAIM, позволяющая преобразовать ИТС в оставшийся срок полезного использования. Модельное 
тестирование на основе отчётности по МСФО АО «Hududiy elektr tarmoqlari» и АО «Oʻzbekiston milliy elektr tarmoqlari» 
показало, что применение компонентного учёта увеличивает амортизацию в распределительной компании на 22%, 
или на 172,4 млрд сумов, а в сценарии с использованием ИТС — на 315,8 млрд сумов, что превышает пороги 
существенности аудита; в передающей компании, напротив, наблюдается снижение амортизации. Предложения 
ориентированы на совершенствование НСБУ № 5, правил технической эксплуатации и методики регулируемой 
базы активов.

Ключевые слова: инфраструктурные активы; компонентный учёт; срок полезного использования; индекс 
технического состояния; амортизация; МСФО 16; регулируемая база активов; электрические сети.

Abstract. The article substantiates a methodology for component accounting of infrastructure assets in electric 
grid enterprises and for linking useful lives to the Technical Condition Index (TCI). It identifies the problem of separately 
applied tax depreciation periods, IFRS accounting policy-based useful lives, and normative technical service lives, 
referred to as the “three-lives” problem. A reference component structure for grid assets, a procedure for calculating the 
TCI, and a condition function calibrated in accordance with the Ofgem CNAIM methodology are proposed to translate 
the TCI into the remaining useful life of an asset. Model testing based on the IFRS financial statements of Hududiy 
Elektr Tarmoqlari JSC and Uzbekistan National Electric Grid JSC showed that the application of component accounting 
increases depreciation in the distribution company by 22%, or UZS 172.4 billion, while under the TCI scenario the 
increase reaches UZS 315.8 billion, exceeding audit materiality thresholds. In the transmission company, by contrast, 
the application of the proposed approach results in lower depreciation. The recommendations are aimed at improving 
National Accounting Standard No. 5, technical operation rules, and the regulated asset base methodology.

Keywords: infrastructure assets; component accounting; useful life; Technical Condition Index; depreciation; IFRS 16; 
regulated asset base; electric grids.

K I R I S H
Elektr tarmoqlari - energiya tizimining eng kapitaltalab qismi: «Hududiy elektr tarmoqlari» AJ (HET AJ) 

264,5 ming km tarmoq, 101 417 transformator punkti va 359 podstansiyani ekspluatatsiya qiladi («Hududiy 
elektr tarmoqlari» AJ [HET AJ], 2026b), taqsimlash tarmoqlaridagi texnik yoʻqotishlar esa taqriban 13 
foizga teng (World Bank, 2025). 2026 yildan joriy etilgan aktivlarning tartibga solinadigan bazasi (ATB) 
tizimida baza MHXS hisobotidan aniqlanadi, amortizatsiya esa tarifda qoplanadi (Iqtisodiyot va moliya 
vazirligi [IMV], 2026). Shu sababli muddat asossiz uzun belgilansa, eskirgan uskunalar «yosh» koʻrinib, 
ularni almashtirish - yoʻqotishlarni kamaytirish vositasi - uchun moliyaviy signal yoʻqoladi, qisqa belgilansa, 
tarif yuki ortadi.

Maqsad - elektr tarmoqlari obyektlari uchun komponent hisobi va foydali xizmat muddatini texnik holat 
indeksi (THI) bilan bogʻlash metodikasini asoslash va uning hisobot koʻrsatkichlariga taʼsirini baholash; vazifalar 
- amaliyotni tahlil qilish, etalon tarkib va holat funksiyasini ishlab chiqish, metodikani HET AJ va «Oʻzbekiston 
milliy elektr tarmoqlari» AJ (MET AJ) maʼlumotlarida sinash.

M A V Z U G A  O I D  A D A B I Y O T L A R  S H A R H I
MHXSda amortizatsiya tannarxni foydalanish davriga taqsimlash deb qaraladi, ammo taqsimlash 

parametrlari iqtisodiy mazmunga bogʻlanadi: tannarxi ahamiyatli boʻlgan qism alohida amortizatsiya qilinadi, 
muddat kamida har moliyaviy yil oxirida qayta koʻriladi va aktivning korxona uchun kutilayotgan foydaliligi - 
foydalanish hajmi, jismoniy va texnik eskirish, huquqiy cheklovlar - orqali aniqlanadi (IFRS Foundation, 2026, 
IAS 16, paras. 43–47, 51, 56–57); muddat oʻzgarishi prospektiv aks ettiriladi (IFRS Foundation, 2026, IAS 8, 
paras. 32–38). Biroq standart muddatni texnik holatga bogʻlash usulini belgilamaydi.

Texnik adabiyotda holatni baholashning ikki yondashuvi bor. Birinchisi - diagnostikaga asoslangan 
indekslar: transformatorning sogʻliq indeksi sinov va koʻrik natijalarini vaznli jamlash orqali hisoblanadi 
(Jahromi et al., 2009), unga mashinali oʻqitish usullari qoʻshilmoqda (Zahra et al., 2025); Rossiyada 0–100 
ballik texnik holat indeksi, uning besh pogʻonasi va pogʻonalar boʻyicha texnik taʼsir turlari meʼyoriy belgilangan 
(Minenergo Rossii, 2017, 2.2, 2.4, 4.1-bandlar). Ikkinchisi - yoshga asoslangan prognoz: Ofgem tasdiqlagan 
CNAIM metodikasida yangi aktivning sogʻliq bali 0,5 dan yosh bilan eksponensial oʻsib, kutilayotgan muddatda 
— sezilarli eskirish boshlanadigan nuqtada - 5,5 ga yetadi (Ofgem, 2021, p. 36). ISO 55001 holat bahosini 
aktiv boshqaruvi qarorlarining asosi deb belgilaydi (ISO, 2024).

Milliy tadqiqotlarda amortizatsiya usuli iqtisodiy naf isteʼmol qilinish tartibiga mos boʻlishi kerakligi 
(Aminboyev, 2026) va hisobdagi eskirish darajasi (oʻrtacha 38,4 foiz) haqiqiy eskirishdan farq qilishi (Muxidinov, 
2026) koʻrsatilgan. Ammo elektr tarmoqlari uchun komponent tarkibini belgilash va muddatni texnik holat indeksi 
bilan oʻlchanadigan tarzda bogʻlash metodikasi ishlab chiqilmagan — maqola shu boʻshliqni toʻldiradi.

T A D Q I Q O T  M E T O D O L O G I YA S I
Qiyosiy tahlil, modellashtirish va ssenariy tahlili usullari qoʻllanildi. Axborot bazasi — HET AJning 2025 yil 

(HET AJ, 2026a) va MET AJning 2024 yil (National Electric Grid of Uzbekistan JSC, 2025) MHXS hisobotlari, 
Soliq kodeksi, 5-son BHMS, texnik ekspluatatsiya qoidalari va texnik standartlar. Model sinovda «mashina va 
uskunalar» sinfi tipik tarmoq tarkibi boʻyicha obyektlarga, obyektlar esa etalon tarkib boʻyicha komponentlarga 
ajratildi; natijalar uchta moddiylik mezoni — aktivlarning 1, tushumning 0,5 va soliqqacha foydaning 5 foizi 
— bilan solishtirildi (IAASB, 2009, paras. A3–A8). Ichki reyestr maʼlumotlari mavjud emasligi sababli natijalar 
dastlabki bahodir.

T A H L I L  V A  N A T I J A L A R
«Uch muddat» muammosi. Soliq kodeksining 306-moddasi boʻyicha eng yuqori yillik amortizatsiya 

meʼyorlari: binolar — 5, inshootlar — 10, elektr uzatish liniyalari — 15, mashina va uskunalar — 20 foiz 
(Oʻzbekiston Respublikasining Soliq kodeksi, 2019; Asosiy vositalar amortizatsiyasi, 2025); 5-son BHMS 
esa muddatni korxona belgilashiga va ishlab chiqarish hajmi usuliga yoʻl qoʻyadi (Moliya vazirligi, 2003, 3, 
36-bandlar). MHXS siyosatida HET AJ sinflar boʻyicha 45, 30, 25, 10 va 7 yillik (HET AJ, 2026a), MET AJ esa 
5–50 yillik (National Electric Grid of Uzbekistan JSC, 2025) muddatlarni qoʻllaydi. Texnik normativlar mustaqil: 
transformatorning xizmat muddati kamida 25 yil (GOST 11677-85, 1985), uzgichning resursi esa ish sikllarida 
— M1 sinfida 2 000, M2 sinfida 10 000 — belgilanadi (IEC, 2021). Uchala muddat holat oʻzgarganda qayta 
koʻrilmaydi (1-jadval).

1-jadval
«Uch muddat»: soliq, MHXS hisob siyosati va texnik normativ (yil)1

Obyekt
Soliq kodeksi, 

306-m.: eng yuqori 
meʼyor → muddat

HET AJ 
(MHXS)

MET AJ 
(MHXS) Texnik normativ

Elektr uzatish liniyalari 15% → 6,7 30 5–50 pasport boʻyicha
Kuch transformatorlari 20% → 5 25 5–50 ≥ 25 (GOST 11677-85)

Uzgichlar, kommutatsiya 
uskunalari 20% → 5 25 5–50 2 000 / 10 000 sikl (IEC 62271-

100)

Etalon komponent tarkibi. BHXS 16 komponentni «ahamiyatli tannarx» orqali belgilaydi (IFRS 
Foundation, 2026, IAS 16, para. 43). Metodika uni toʻrt mezonga keltiradi: 1) tannarx ulushi ≥ 10 foiz; 2) texnik 
muddat farqi ≥ 25 foiz yoki boshqa muddat drayveri (ish sikllari); 3) alohida taʼmirlanadi yoki almashtiriladi 
(Oʻzbekiston Respublikasi Vazirlar Mahkamasi [OʻzR VM], 2022, 8-bob); 4) texnik reyestrda alohida yozuvga 
ega. Uch mezonga javob beradigan qism komponent hisoblanadi, qolganlari «qoldiq komponent»ga, ommaviy 
obyektlar pulga jamlanadi (IFRS Foundation, 2026, IAS 16, paras. 9, 46). Kompozit muddat CL = 1 / Σ(uj / ULj) 
— komponentsiz hisobda obyektga mos ekvivalent yagona muddat (2-jadval).

2-jadval
Tarmoq obyektlarining etalon komponent tarkibi (model qiymatlar)2

Obyekt Komponentlar: qiymat ulushi, % / texnik muddat, yil Kompozit 
muddat, yil

Muddat 
drayveri

VL 0,4–10 kV tayanchlar 45/40; sim va izolyatorlar 35/30; armatura, yerga ulash 
10/20; oʻtish inshootlari 10/40 32,9 kalendar; THI

VL 35–110 kV tayanchlar 50/50; sim va tros 30/40; izolyatorlar, armatura 10/25; 
poydevorlar 10/50 42,6 THI

TP 10/0,4 kV transformator 45/25; taqsimlash qurilmalari 30/20; korpus 20/40; 
himoya, yerga ulash 5/15 24,2 THI

PS 35–110 kV
transformatorlar 35/25; kommutatsiya 25/25; rele himoyasi, 

telemexanika 10/12; oʻzgarmas tok 3/10; konstruksiyalar 15/40; 
bino 12/45

24,0 THI; ish sikllari

Hisoblagichlar 
puli hisoblagich 70/16; aloqa moduli 20/10; dasturiy taʼminot 10/5 11,9 ishlaydigan 

ulush

THI va holat funksiyasi. THI funksional tugunlar ballarining vaznli yigʻindisi sifatida hisoblanadi:

			   				    (1)
Bu yerda: 
wk — tugun vazni; 
sk — tugunning diagnostika bali; tugunlar va vaznlar 110 kV va yuqori obyektlar uchun 676-son buyruqdan, 

0,4–10 kV tarmoq uchun soddalashtirilgan bahodan olinadi. Pogʻonalar: 0–25 — kritik, 25–50 — qoniqarsiz, 
50–70 — qoniqarli, 70–85 — yaxshi, 85–100 — juda yaxshi (Minenergo Rossii, 2017, 2.4-band). Indeks qolgan 
muddatga holat funksiyasi orqali aylantiriladi:

			   			   (2)

Bu yerda:
ULe — yuklama va joylashuvga tuzatilgan kutilayotgan muddat; 
φL — chiziqli, φE — qavariq funksiya. 
Qavariq funksiya CNAIM modelidan kelib chiqadi: sogʻliq bali H(t) = 0,5·eβt, β = ln 11 / ULe (Ofgem, 

2021, p. 36) 676-son shkalaga chiziqli oʻtkazilganda (H = 0,5 ↔ 100 ball; H = 5,5 ↔ 25 ball) THI(t) = 100 − 
7,5·(eβt − 1) boʻladi. Chiziqli funksiya holatni yuqori baholaydi: yarim muddatli obyektning THIsi 62,5 emas, 
82,6 ball (1-rasm, a). Qayta koʻrilgan muddat va amortizatsiya:

			   		 (3)

1	  Manba: Soliq kodeksi (2019, 306-modda), HET AJ (2026a), National Electric Grid of Uzbekistan JSC (2025), GOST 11677-85 (1985), 
IEC (2021) asosida tuzilgan.

2	  Manba: muallif ishlanmasi; ulushlar va muddatlar — model qiymatlar, korxona reyestri va pasportlari bo‘yicha aniqlashtiriladi.



IQ
T

IS
O

D
IY

O
T

Э
К

О
Н

О
М

И
К

А
E

C
O

N
O

M
Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz746

2026-yil, sentabr. 9-son, IV-qism

Bu yerda:
Aj — yosh; 
RULmin — navbatdagi taʼmirgacha muddat; 
kmax — yuqori chegara koeffi  tsiyenti (masalan, 1,5); 
CA, RV — balans va qoldiq qiymat. 
Qayta koʻrish pogʻona oʻzgarganda yoki muddat 20 foizdan ortiq farq qilganda oʻtkaziladi. 110 kV 

transformator misolida (tannarx 12 000, yoshi 15 yil, balans qiymati 4 800, normativ amortizatsiya 480 mln 
soʻm) THI 78 da qolgan muddat 10,7 yil (amortizatsiya 448), THI 42 da 2,4 yil (1 995 mln soʻm) boʻladi va 
qadrsizlanish alomati yuzaga keladi (IFRS Foundation, 2026, IAS 36, para. 12(e)) (1-rasm, b).

1-rasm. Holat funksiyasi (a) va 110 kV transformator 
misolida qolgan muddat hamda amortizatsiya (b)3

Model sinov. Metodika «mashina va uskunalar» sinfi da sinaldi: sinf tarmoqning tipik tarkibi boʻyicha 
obyektlarga, obyektlar 2-jadval boʻyicha komponentlarga ajratildi (3-jadval). THI-1 ssenariysida obyektlarning 
25 foizi bir pogʻona yomon, 10 foizi bir pogʻona yaxshi; (2) boʻyicha bu yarim muddatli obyekt amortizatsiyasini 
mos ravishda 1,8 va 0,5 barobarga oʻzgartiradi.

3-jadval
Komponent hisobi va THI ssenariysining amortizatsiyaga taʼsiri (mln soʻm)4

Koʻrsatkich HET AJ, 2025 MET AJ, 2024

Sinfning oʻrtacha boshlangʻich qiymati 20 484 647 8 520 328

Amortizatsiya (amalda); shartli muddat 784 489; 26,1 yil 455 467; 18,7 yil

Kompozit komponent muddati 21,4 yil 24,5 yil

Komponent hisobi boʻyicha amortizatsiya 
(oʻzgarish) 956 889 (+172 400; +22,0%) 347 764 (−107 703; −23,6%)

THI-1 ssenariysi (oʻzgarish) 1 100 316 (+315 827; +40,3%) 399 890 (−55 577; −12,2%)

Moddiylik mezonlari
aktivlar 1% — 270 565; tushum 0,5% 
— 251 496; soliqqacha foyda 5% — 

61 627
tushum 0,5% — 142 977

Xulosa oʻzgarish uchala mezondan yuqori oʻzgarish mezondan past

3  Manba: (2) formula bo‘yicha muallif hisobi.
4  Manba: HET AJ (2026a), National Electric Grid of Uzbekistan JSC (2025) ma’lumotlari asosida muallif hisobi. Tarkib: HET AJ — VL 

0,4–10 kV 30%, VL 35–110 kV 10%, KL (29,1 yil) 5%, TP 15%, PS 22%, hisoblagichlar 12%, boshqa (8 yil) 6%; MET AJ — liniyalar 
40%, PS 220–500 kV (23,3 yil) 50%, boshqa (10 yil) 10%.

HET AJda THI-1 dagi oʻzgarish (315,8 mlrd soʻm) uchala mezondan oshadi va 2025 yil sof foydasining 
(431,7 mlrd soʻm) 73 foiziga teng; MET AJda esa muddatlar etalondan qisqa boʻlgani uchun amortizatsiya 
kamayadi va taʼsir moddiylikdan past. Demak, yagona regulyator muddatlar katalogi taqsimlash korxonasining 
tushum talabini oshiradi, uzatish korxonasinikini kamaytiradi.

X U L O S A  V A  T A K L I F L A R
Soliq, MHXS va texnik muddatlar ajralgan va holat oʻzgarganda qayta koʻrilmaydi. Metodika bu uzilishni 

komponent tarkibi, THI va holat funksiyasi (1)–(3) orqali bartaraf etadi; model sinov taqsimlash korxonasida 
amortizatsiyaning 22–40 foizga oshishini koʻrsatdi. Takliflar: 1) 5-son BHMSga komponent mezonlari va 
muddatni texnik holat boʻyicha qayta koʻrish qoidasini kiritish; 2) texnik ekspluatatsiya qoidalariga (OʻzR 
VM, 2022) THI metodikasi ilovasini qoʻshish; 3) ATB metodikasida (IMV, 2026) etalon tarkibga asoslangan 
regulyator muddatlar katalogini belgilash, chetlashishni THI dalili bilan asoslash; 4) auditda muddatni THI — 
reyestr — hisob zanjiri orqali tekshirish. Cheklovlar — ichki reyestr maʼlumotlarining yoʻqligi va ulushlarning 
model qiymatlari; keyingi bosqich — hududiy korxona reyestrida sinov.

Manfaatlar toʻqnashuvi: yoʻq. Moliyalashtirish: grant mablagʻlarisiz. Sunʼiy intellekt: matnni tahrirlash, 
hisob-kitoblarni tekshirish va rasmni tayyorlashda Claude (Anthropic) vositasidan foydalanildi; ilmiy mazmun 
uchun javobgarlik muallifga tegishli.

